                                               ЌОНУНИ ЉУМЊУРИИ ТОЉИКИСТОН

               
                              Дар бораи фаолияти суѓуртавї

                       (Ахбори Маљлиси Олии Љумњурии Тољикистон, соли 2010, №12, мод.840 )

Ќонуни мазкур муќаррароти асосиро оид ба амалигардонии суѓурта    њамчун намуди фаъолияти соњибкорї, хусусиятњои ташкил намудан, иљозатномадињї, танзим, ќатъ намудани фаъолияти ташкилотњои суѓуртавї (азнавсуѓуртакунанда), брокерњои суѓуртавї, шартњои фаъолияти дигар шахсони воќеї ва њуќуќї дар бозори суѓурта, масъалањои танзими давлатии фаъолияти суѓуртавї ва принсипњои таъмини назорати фаъолияти суѓуртавиро муайян менамояд.

 Маќсади Ќонуни мазкур аз таъмини њимояи манфиатњои молумулкии шахсони воќеї ва њуќуќї њангоми рух додани њодисањои суѓуртавї иборат мебошад.

БОБИ 1.

МУЌАРРАРОТИ УМУМЇ

Моддаи 1. Ќонунгузории Љумњурии Тољикистон дар бораи фаъолияти суѓуртавї

Ќонунгузории Љумњурии Тољикистон дар бораи фаъолияти  суѓуртавї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин аз санадњои њуќуќии байналмилалие, ки Тољикистон онњоро эътироф намудааст, иборат мебошад.

Моддаи 2. Мафњумњои асосї

Дар Ќонуни мазкур мафњумњои асосии зерин истифода мешаванд:

- агенти суѓуртавї – шахси воќеї ё њуќуќї, ки оид ба бастани шартномаи суѓурта аз номи ташкилоти суѓуртавї ва бо супориши он мувофиќи салоњияти ба ў додашуда фаъолияти миёнаравиро  иљро мекунад;

- актуарий – шахси воќеї, ки вобаста ба амалигардонии њисобњои иќтисодии математикии њаљми ўњдадорињо тибќи шартномањои суѓурта ва  азнавсуѓуртакунї бо маќсади таъмин намудани сатњи зарурии пардохтпазирї ва устувории молиявии ташкилоти суѓуртавї фаъолият менамояд;

- амонати њаќќи суѓуртавї – њангоми азнавсуѓуртакунї аз тарафи суѓуртакунанда нигоњ доштани ќисми њаќќи суѓуртавї њамчун кафолати аз тарафи азнавсуѓуртакунанда иљро гардидани ўњдадорињои он;

- азнавсуѓуртакунї – фаъолият ва муносибатњои бо он вобаста, ки бинобар минбаъд аз тарафи ташкилоти суѓуртавї ба ташкилоти азнавсуѓуртакунанда интиќол намудани њамаи таваккалњо ё ќисми таваккалњои суѓуртавии тибќи шартномаи азнавсуѓуртакунии байни онњо басташуда ба вуљуд омадаанд;

-  брокери суѓуртавї – шахси њуќуќї, ки оид ба масъалањои суѓурта ва азнавсуѓуртакунї фаъолияти машваратчигї ва оид ба бастани шартномањои суѓурта  ё шартномањои азанавсуѓуртакунї  аз номи худ ва бо супориши суѓурташаванда фаъолияти миёнаравиро иљро менамояд;

- захирањои суѓуртавї – фондњое, ки ташкилотњои суѓуртавї барои таъмин намудани кафолатњои пардохтњои суѓуртавї тибќи шартномањои суѓурта ва азнавсуѓуртакунї ташкил менамоянд;

- ќоидањои суѓурта – њуљљати тањиянамудаи ташкилоти суѓуртавї, ки шартњои анљомдињии суѓуртаро оид ба намуди муайяни суѓурта муќаррар менамояд;

- маблаѓи бозгардонидашаванда – маблаѓе, ки суѓурташаванда њуќуќ дорад онро дар њолати пеш аз мўњлат ќатъ гардидани амали шартномаи суѓуртаи захирашаванда гирад;

- маблаѓи суѓуртавї – њадди нињоии масъулият, ки ќонунгузории Љумњурии Тољикистон муќаррар намудааст ва (ё) бо шартномаи суѓурта муайян карда шудааст ва аз рўи он њангоми рух додани њодисаи суѓуртавї њаљмњои њаќќи  суѓуртавї ва пардохти суѓуртавї муќаррар карда мешаванд;

- пардохти суѓуртавї – маблаѓи пулие, ки ќонунгузории Љумњурии Тољикистон муќаррар намудааст  ва (ё) бо шартномаи суѓурта муайян карда шудааст ва суѓуртакунанда онро њангоми рух додани њодисаи суѓуртавї ба суѓурташаванда, фоидагиранда  мепардозад;

- портфели суѓуртавї – маљмўи  њамаи шартномањои басташудаи суѓурта;

- полиси суѓуртавї – њуљљати тасдиќкунандаи воќеан баста шудани шартномаи суѓурта, ки суѓуртакунанда ба суѓурташаванда медињад;

- суѓурта – муносибатњо оид ба њимояи манфиатњои шахсони воќеї ва њуќуќї њангоми рух додани њодисањои суѓуртавї; 

- суѓуртаи аннуитетї – суѓуртае мебошад, ки бастани шартномањои суѓуртаро оид ба пардохтњои дарозмўњлати баробарњаљм пешбинї менамояд;

- суѓуртаи ихтиёрї – суѓуртае, ки тибќи тартиби муќаррарнамудаи ќонунгузории Љумњурии Тољикистон дар асоси шартномаи байни суѓурташавандаю суѓуртакунанда ба таври ихтиёрї сурат мегирад;

- суѓуртаи муштарак – суѓуртае, ки ду ё зиёда аз он  суѓуртакунанда бо њиссањои муайян дар суѓуртаи њамон як таваккал бо додани полиси суѓуртавии якљоя ё полиси суѓуртавии алоњида, ки дар њар кадомаш мутобиќан њиссаи маблаѓи суѓуртавї нишон дода шудааст, иштирок менамоянд;

- суѓуртаи њатмии давлатї – суѓуртае, ки аз њисоби буљети давлатї маблаѓгузорї карда мешавад;

- суѓуртаи њатмї – суѓуртае, ки тибќи тартиби муќаррарнамудаи ќонунгузории Љумњурии Тољикистон аз њисоби шахсони воќеї ва  њуќуќї анљом дода  мешавад;

- суѓуртакунанда (ташкилоти суѓуртавї) – шахси њуќуќї, ки тибќи ќонунгузории  Љумњурии Тољикистон дар асоси иљозатномаи дахлдоре, ки маќомоти ваколатдори давлатї додааст, фаъолияти суѓуртавиро амалї менамояд; 

- суѓурташаванда – шахси воќеї ё њуќуќї, ки дар шартномаи суѓурта тараф ба њисоб рафта, њаќќи суѓуртавиро мепардозад ва мувофиќи ќонун ё эътибори шартнома њангоми рух додани њодисаи суѓуртавї дар доираи масъулияти суѓурташуда ё маблаѓи суѓуртавии дар шартнома зикргардида њуќуќи гирифтани љубронро дорад;

- тарифи суѓуртавї – меъёри њаќќи суѓуртавї аз воњиди маблаѓи суѓуртавї барои давраи  муайяни суѓурта;

- фаъолияти суѓуртавї – соњаи фаъолияти суѓуртакунандагон оид ба суѓурта, азнавсуѓуртакунї, суѓуртаи муштарак, инчунин фаъолияти брокерњои суѓуртавї, актуарийњои суѓуртавии ба хизматрасонињои   суѓурта ва азнавсуѓуртакунї алоќаманд;

- фоидагиранда – шахси дар  шартномаи суѓурта зикргардида, ки ин шартнома ба фоидаи ў баста шудааст;

- шартномаи суѓурта – созишномаи хаттии байни суѓурташаванда ва суѓуртакунанда, ки дар асоси он суѓурташаванда ўњдадор мешавад њаќќи суѓуртавиро дар мўњлати муќарраршуда пардозад,  суѓуртакунанда  бошад, ўњдадор мешавад, ки њангоми рух додани њодисаи суѓуртавї нисбати суѓурташаванда ё шахси дигаре, ки шартномаи суѓурта ба манфиати ў баста шудааст, пардохти суѓуртавиро амалї намояд;

- њаќќи суѓуртавї – маблаѓи пулие, ки суѓурташаванда бояд онро дар њаљми муайяннамудаи шартномаи суѓурта ба суѓуртакунанда, ки ба зиммаи худ ўњдадории  ба анљом расонидани пардохти суѓуртавиро нисбати суѓурташаванда, фоидагиранда гирифтааст, пардохт намояд;

- њодисаи суѓуртавї – њодисае, ки њангоми рух додани он тибќи ќонун ё шартномаи суѓурта суѓуртакунанда ўњдадор аст, нисбат ба суѓурташаванда, фоидагиранда ё дигар шахсони сеюм пардохти суѓуртавиро амалї намояд;

- њодисаи нохуш - њодисаи ногањонї ва кўтоњмуддате, ки  сарфи назар аз иродаи инсон рух дода, дар натиљаи он ба љисми суѓурташуда таъсири берунии механикї, барќї, кимиёвї ё гармї расидааст ва инчунин аз офатњои табиї саломатии ў зарар дида, вай маъюб гаштааст ё сабаби фавти ў шудааст.

Моддаи 3. Шаклњои суѓурта

1. Суѓурта дар шаклњои ихтиёрї,  њатмї ва њатмии давлатї анљом дода мешавад.

2. Суѓуртаи ихтиёрї дар асоси шартномаи суѓурта ва ќоидањои суѓурта, ки шартњои умумї ва тартиби гузаронидани онро муайян менамоянд, амалї мегардад. Ќоидањои суѓурта муќарраротро дар бораи субъектњо ва объектњои суѓурта, њодисањои суѓуртавї, таваккалњои  суѓуртавї, тартиби муайян намудани маблаѓи суѓуртавї, тарифи суѓуртавї, њаќќи суѓуртавї, тартиби бастан, иљро ва ќатъ намудани шартномањои суѓурта, њуќуќу ўњдадорињои тарафњо, муайян намудани андозаи талафот ё зарар, тартиби муайян намудани пардохти суѓуртавї, њолатњои рад намудани пардохти суѓуртавї ва муќаррароти дигарро дар бар мегиранд.

3. Ќоидањои суѓурта аз тарафи суѓуртакунанда ё иттињодияи суѓуртакунандагон мустаќилона тибќи Кодекси граждании Љумњурии Тољикистон ва Ќонуни мазкур тањия гардида, бо маќомоти давлатии назорати суѓурта мувофиќа карда мешаванд.
4. Суѓуртаи њатмї дар асоси ќонунгузории Љумњурии Тољикистон нисбат ба объектњои афзалиятноки њимояи суѓуртавии  манфиатњои молумулкии шахсони воќеї ва њуќуќї татбиќ карда мешавад.

5. Ќонунгузории Љумњурии Тољикистон инчунин метавонад суѓуртаи њатмии њаёт, саломатї ва молумулкии шарњрвандонро аз њисоби маблаѓњои  пешбиннинамудаи буљети дахлдор муайян намояд.

6. Шарту талаботи суѓуртаи њатмиро ќонунгузории Љумњурии Тољикистон танзим менамояд.

7. Суѓуртаи њатмии давлатиро танњо ташкилотњои суѓуртавии давлатї анљом медињанд.

Моддаи 4. Соњањо, гурўњњо  ва намудњои суѓурта

1. Барои ташкил ва амалї намудани танзими давлатї ва иљозатномадињии фаъолияти суѓуртавї, суѓурта ба шаклњо, соњањо, гурўњњо ва намудњо људо мешавад.

2. Соњаи «суѓуртаи њаёт» дар шакли суѓуртаи ихтиёрї гурўњњои зеринро дар бар мегирад:

- суѓуртаи њаёт;

- суѓурта њангоми фарорасии ягон њодиса дар њаёт;

- суѓуртаи аннуитетї.

3. Соњаи «суѓуртаи умумї» дар шакли суѓуртаи ихтиёрї гурўњњои зеринро дар бар мегирад:

- суѓурта аз њодисањои нохуш;

- суѓурта њангоми беморї;

- суѓуртаи наќлиёти автомобилї;

- суѓуртаи наќлиёти роњи оњан;

- суѓуртаи наќлиёти њавої;

- суѓуртаи наќлиёти обї;

- суѓуртаи борњо;

- суѓуртаи молу мулк аз зарар, ба истиснои гурўњњои дар сархатњои сеюм ва њафтуми њамин ќисм зикргардида;

- суѓуртаи масъулияти шањрвандию њуќуќии соњибони наќлиёти автомобилї;

- суѓуртаи масъулияти шањрвандию њуќуќии соњибони наќлиёти њавої;

- суѓуртаи масъулияти шањрвандию њуќуќии соњибони наќлиёти обї;

- суѓуртаи масъулияти шањрвандию њуќуќї, ба истиснои гурўњњои  дар сархатњои нўњум ва ёздањуми њамин ќисм нишондодашуда;

- суѓуртаи ќарзњо;

- суѓуртаи ипотекї;

- суѓуртаи кафолатњо;

- суѓурта аз дигар талафоти молиявї;

- суѓуртаи харољоти судї.

4. Талаботи иловагиро оид ба шартњои гузаронидани суѓуртаи гурўњи (намуди) алоњида дар шакли ихтиёрии суѓурта санадњои меъёрии њуќуќии маќомоти ваколатдори давлатї дар доираи гурўњњои  (намудњои) алоњидаи суѓурта муќаррар менамоянд.

5. Намуди суѓурта мањсули суѓуртавиест, ки ташкилоти суѓуртавї онро дар шакли санади меъёрї тањия намуда, ба суѓурташаванда дар доираи як ё якчанд гурўњњои суѓурта тавассути бастани шартномаи суѓурта пешнињод менамояд. Ташкилоти суѓуртавї танњо баъди бо маќомоти давлатии назорати суѓурта мувофиќа намудани ќоидањои суѓурта ва гирифтани иљозатнома њуќуќ дорад оид ба бастани шартномаи суѓурта дар шакли шартномаи њамроњшавї бо додани полиси суѓуртавї ба суѓурташаванда, фаъолият намояд.

6. Њар як намуди суѓуртаи њатмї гурўњи алоњидаи суѓурта ба њисоб меравад. Мўњтавои њар як гурўњ дар шакли суѓуртаи њатмї ва талаботи иловагї нисбат ба шартњои гузаронидани он бо ќонуни танзимкунандаи суѓуртаи њатмї муќаррар карда мешавад.

7. Мутобиќати соњањо ва гурўњњои суѓуртаро санадњои меъёрии њуќуќии маќомоти давлатии назорати суѓурта танзим менамоянд.

8. Мўњтавои гурўњњои суѓурта:

- суѓуртаи њаёт маљмўи намудњои суѓурта мебошад, ки амалї намудани пардохти суѓуртавиро дар њолатњои фавти суѓурташуда ё зиндагии ў то охири мўњлати суѓурта ё то синну соли бо шартномаи суѓурта муайянгардида пешбинї менамояд;

- суѓурта њангоми рух додани ягон њодиса дар њаёт маљмўи намудњои суѓуртаи захиракунандае ба њисоб меравад, ки ба маблаѓи муќарраршуда амалї намудани пардохти суѓуртавиро њангоми дар њаёти суѓурташуда рух додани њодисаи пешакї ќайдгардида (бастани аќди никоњ ё таваллуди фарзанд) пешбинї менамояд;

- суѓуртаи аннуитетї маљмўи намудњои суѓуртаи шахсї мебошанд, ки њангоми ба синну соли муайян расидани шахси суѓурташуда, гум кардани ќобилияти мењнатї (вобаста ба синну сол, бо сабаби маъюбї ё беморї), фавти сарпараст, бекорї ё дар дигар њолатњое, ки даромадњои шахсии суѓурташуда кам ё талаф мешаванд, амалї намудани пардохтњои суѓуртавии даврагиро дар шакли нафаќа ё рента пешбинї менамояд;

- суѓурта аз њодисаи нохуш маљмўи намудњои суѓурта мебошад, ки ба маблаѓи муќарраршуда ва (ё) ќисман ё дар њаљми пурраи љуброни харољоти суѓурташуда амалї намудани пардохти суѓуртавиро дар њолати фавт, гум кардани (пурра ё ќисман) коршоямї ё расидани зарар ба саломатии суѓурташуда дар натиљаи рух додани њодисаи нохуш, бемории касбї, ба истиснои суѓуртаи таваккалњои дар сархати дуюми ќисми 3 њамин модда зикргардида, пешбинї менамоянд;

- суѓурта њангоми беморї ќисман ва (ё) дар њаљми пурраи љуброни харољоти суѓурташуда амалї намудани пардохти суѓуртавиро бо сабаби беморї ё намуди дигари бадшавии саломатї, ба истиснои гурўњњои дар сархати якуми ќисми 3 њамин модда нишондодашуда, пешбинї менамояд;

- суѓуртаи воситањои наќлиёти дар сархатњои сеюм ва шашуми ќисми 3 њамин модда нишондодашуда маљмўи намудњои суѓурта ба њисоб меравад, ки ќисман ё дар њаљми пурраи љуброн анљом додани пардохти суѓуртавиро барои зараре, ки ба манфиатњои молумулкии шахс вобаста ба соњибї, истифодабарї, ихтиёрдории воситаи наќлиёт, аз љумла дуздидан ё рабудан, инчунин дар натиљаи вайрон ё нобуд шудани он расонида шудааст, пешбинї менамояд;

- суѓуртаи борњо маљмўи намудњои суѓурта ба њисоб меравад, ки ќисман ё дар њаљми пурраи љуброн амалї намудани пардохти суѓуртавиро барои зараре, ки ба манфиатњои молумулкии шахс вобаста ба соњибї, истифодабарї, ихтиёрдории бор, аз љумла баѓољ, молњо ва дигар намудњои мањсулот дар натиљаи вайрон ё нобуд шудан ва гум шудани онњо новобаста аз тарзи интиќолашон расонида шудааст, пешбинї менамояд;

- суѓуртаи молу мулк маљмўи намудњои суѓурта ба њисоб меравад, ки ќисман ё дар њаљми пурраи љуброн амалї намудани пардохти суѓуртавиро барои зараре, ки ба манфиатњои молумулкии шахс вобаста ба соњибї, истифодабарї, ихтиёрдории молу мулк дар натиљаи вайрон ё нобуд шудан ё дуздида шудани он, ба истиснои молу мулки дар сархатњои сеюм ва њафтуми ќисми 3 моддаи мазкур нишондодашуда расонида шудааст, пешбинї менамояд;

- суѓуртаи масъулияти шањрвандию њуќуќии соњибони воситањои наќлиёти дар сархатњои нўњум ва ёздањуми ќисми 3 њамин модда пешбинишуда   маљмўи намудњои суѓурта ба њисоб меравад, ки ќисман ё дар њаљми пурраи љуброн амалї намудани пардохти суѓуртавиро барои зараре, ки ба манфиатњои молумулкии шахс вобаста ба ўњдадории ў оид ба љуброни зарари ба шахсони сеюм расонидашуда бинобар истифода бурдани воситаи наќлиёт, аз љумла масъулияти шањрвандию њуќуќии интиќолкунанда расонида шудааст, пешбинї менамояд;

- суѓуртаи масъулияти шањрвандию њуќуќї маљмўи намудњои суѓурта ба њисоб меравад, ки ќисман ё дар њаљми пурраи љуброни зарар амалї  намудани  пардохти суѓуртавиро барои зараре,  ки  ба   манфиатњои молумулкии шахс вобаста ба ўњдадории ў оид ба љуброни зарари ба шахсони сеюм дар натиљаи суѓуртаи њамаи таваккалњо, ба истиснои таваккалњои дар сархатњои нўњум ва ёздањуми ќисми 3 њамин модда нишондодашуда расонида шудааст, пешбинї менамояд;

- суѓуртаи ќарзњо маљмўи намудњои суѓурта мебошад, ки пардохти суѓуртавиро њангоми пайдо шудани зарарњои ќарздињанда дар натиљаи аз тарафи суѓурташаванда (ќарзгиранда) иљро нагардидани ўњдадорињояш дар назди ќарздињанда пешбинї менамояд;

- суѓуртаи ипотекї (суѓуртаи молу мулки ѓайриманќули ба гарав мондашуда) маљмўи намудњои суѓурта мебошад, ки ќисман ё дар њаљми пурраи љуброн амалї намудани пардохти суѓуртавиро барои зараре, ки ба манфиатњои молумулкии шахс дар натиљаи аз тарафи ќарзгиранда иљро нагардидани ўњдадорињои мувофиќи шартномаи ќарзи манзилии ипотекї ба зимма гирифтааш, бинобар паст шудани нархи бозории манзиле, ки молу мулки  барои ќарзи манзилии ипотекї багаравмондашуда мебошад, расонида шудааст, пешбинї менамояд;

- суѓуртаи кафолатњо маљмўи намудњои суѓурта мебошад, ки ќисман ё дар њаљми пурраи љуброн амалї намудани пардохти суѓуртавиро барои зараре, ки ба манфиатњои молумулкии шахси кафолатдињанда дар натиљаи иљрои кафолат ё замонати ба ўњдагирифтааш расонида шудааст, пешбинї менамояд;

- суѓурта аз дигар талафоти молиявї маљмўи намудњои суѓурта мебошад, ки амалї намудани пардохти суѓуртавиро њангоми ба вуљуд омадани зарар дар натиљаи гум кардани кор, аз даст додани даромад, офатњои табиї, харољоти пешбининашудаи пайваста, талафи нархи бозорї ва дигар зарарњо дар натиљаи анљом додани фаъолияти молиявию хољагидорї, ба истиснои таваккалњои дар сархатњои дувоздањум ва понздањуми ќисми 3 њамин модда нишондодашуда, пешбинї менамояд;

- суѓуртаи харољоти судї маљмўи намудњои суѓурта мебошад, ки амалї намудани пардохти суѓуртавиро њангоми зарар дидани  суѓурташаванда (суѓурташуда) дар натиљаи харољоти вобаста ба тафтишоти судї пешбинї менамояд;

- тибќи шартномањои суѓуртаи таваккалњои дар сархатњои ёздањум ва сенздањуми ќисми 3 њамин модда  нишондодашуда танњо таваккали худи суѓурташаванда ва танњо ба манфиати ў суѓурта шуда метавонад.

Моддаи 5. Объектњои суѓурта

1. Объектњои суѓуртаи шахсї манфиатњои молумулкие шуда метавонанд, ки ба омилњои зерин вобастаанд:

- зиндагии шањрвандон то синну сол ё мўњлати муайяншуда, фавт, рух додани њодисањои дигар дар њаёти шањрвандон (суѓуртаи њаёт);

- расонидани зарар ба њаёт, саломатии шањрвандон, хизматрасонињои тиббї ба онњо (суѓурта аз њодисањои нохуш ва беморињо, суѓуртаи тиббї).

2. Объектњои суѓуртаи молумулкї  манфиатњои молумулкие шуда метавонанд, ки махсусан ба омилњои зерин вобастагї доранд:

- соњибї, истифода ва ихтиёрдории молу мулк (суѓуртаи молу мулк);

- ўњдадорї барои љуброни зарари ба шахсони дигар расонидашуда (таваккали масъулияти шањрвандї);

- амалигардонии фаъолияти соњибкорї (суѓуртаи таваккалњои    соњибкорї).

3. Объектњоеро, ки мансуби намудњои гуногуни суѓуртаи молумулкї ва (ё) суѓуртаи шахсї мебошанд, суѓурта намудан мумкин аст (суѓуртаи омехта), агар ќонунгузории Љумњурии Тољикистон тартиби дигареро муќаррар накарда бошад.

4. Суѓуртаи манфиатњои молумулкии дар ќаламрави Љумњурии Тољикистон ќарордоштаро танњо ташкилотњои суѓуртавї-шахсони њуќуќии Љумњурии Тољикистон анљом медињанд.

5. Объектњои суѓуртае, ки тибќи барномањои давлатї оид ба сармоягузорињо  маблаѓгузорї карда мешаванд, дар ќисми њиссаи Љумњурии Тољикистон бояд дар ташкилотњои суѓуртавї-шахсони њуќуќии Љумњурии Тољикистон суѓурта карда шаванд.

Моддаи 6. Субъектњои муносибатњои фаъолияти суѓуртавї

1. Субъектњои муносибатњои фаъолияти суѓуртавї инњо ба шумор мераванд:

- суѓурташавандагон, фоидагирандагон;

- суѓуртакунандагон (ташкилотњои суѓуртавї);

- агентњои суѓуртавї;

- брокерњои суѓуртавї;

- актуарийњои суѓуртавї;

- маќомоте, ки салоњияти назорат ва танзим намудани фаъолияти суѓуртавиро дорад (минбаъд – маќомоти давлатии назорати суѓурта).

2. Суѓуртакунандагон (ташкилотњои суѓуртавї), брокерњои суѓуртавї ва актуарийњои суѓуртавї субъектњои фаъолияти суѓуртавї ба њисоб мераванд.

3. Маълумот дар бораи субъектњои фаъолияти суѓуртавї бо тартиби муќаррарнамудаи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» бояд ба Фењристи ягонаи давлатии фаъолияти суѓуртавї ворид карда шавад.

4. Номи (номи расмии) субъекти фаъолияти суѓуртавї – шахси њуќуќї бояд калимањоеро, ки намуди фаъолияти амалишавандаро дарљ менамоянд: «суѓурта», «азнавсуѓуртакунї», «брокери суѓуртавї» ё иборањои аз чунин калимањо њосилшударо дошта бошад.

5. Субъекти фаъолияти суѓуртавї - шахси њуќуќї њуќуќи истифода бурдани номи пурра ё ихтисоршудаеро (номи расмиеро), ки ќисман ё пурра номи дигар субъекти фаъолияти суѓуртавиро такрор мекунад, надорад. 

6. Суѓуртакунандагон (ташкилотњои суѓуртавї) ба ѓайр аз фаъолияти суѓуртавї њуќуќи бо дигар фаъолият машѓул шуданро надоранд.

Моддаи 7. Суѓурташавандагон

Шахсони воќеї ва њуќуќї, ки бо суѓуртакунандагон (ташкилотњои суѓуртавї) шартномаи суѓурта бастаанд ё тибќи ќонунгузории Љумњурии Тољикистон суѓурташаванда мебошанд, суѓурташавандагон њисобида мешаванд.

Моддаи 8. Суѓуртакунандагон (ташкилотњои суѓуртавї)

1. Суѓуртакунандагон (ташкилотњои суѓуртавї) ба таваккали суѓуртавї бањо медињанд, њаќќи суѓуртавї мегиранд, захирањои суѓуртавї ташкил медињанд, дороињоро  (активњоро) пурра менамоянд, њаљми талафот ё зарарро муайян менамоянд, пардохтњои суѓуртавиро анљом медињанд, дигар амалњои ба иљрои ўњдадорињои шартномаи суѓурта вобастаро амалї менамоянд.

2. Њангоми ташкил ва амалигардонии фаъолияти ташкилоти суѓуртавї бо иштироки сармоягузорони хориљї бояд талаботи зерин риоя карда шавад:

- сармоягузори хориљї ўњдадор аст њуљљати тасдиќкунандаи пардохтпазирии худро: агар шахси воќеї бошад - тасдиќномаи бонки хориљї ва агар шахси њуќуќї бошад - тавозунро барои соли охирини фаъолият, ки бо хулосаи аудиторї тасдиќ карда шудааст, пешнињод  намояд;

- на камтар аз нисфи аъзои маќомоти дастаљамъии идоракунандаи ташкилоти  суѓуртавиро бо иштироки сармоягузорони хориљї, бояд шањрвандони Љумњурии Тољикистон ташкил дињанд. Сармоягузорони хориљї - аъзои маќомоти дастаљамъии идоракунандаи ташкилоти суѓуртавї  дар соњаи суѓурта ва (ё) соњаи молиявї бояд на камтар аз ду сол таљрибаи корї дошта бошанд;

- ташкилоти суѓуртавие, ки дар фонди оинномавиаш њиссаи сармоягузори хориљиро дорад, ўњдадор аст оид ба зиёд намудани њаљми сармояи оинномавии худ аз њисоби маблаѓњои сармоягузорони хориљї дар бораи ба манфиати сармоягузори хориљї људо намудани (аз љумла ба сармоягузори хориљї фурўхтани) сањмияњои худ (њиссањои сармояи оинномавї), сањмгузорони (иштирокчиёни) ватанї бошанд – оид ба харидани сањмияњои дар ихтиёрдоштаи сармоягузорони хориљї (њиссањо дар сармояи оинномавї) пешакї маќомоти давлатии назорати суѓуртаро огоњ намоянд;

- сармоягузорони хориљї сањмияњои дар ихтиёрдоштаи худро (њиссањояшонро дар сармояи оинномавии ташкилотњои суѓуртавї) танњо дар шакли пулї бо асъори миллии Љумњурии Тољикистон пардохт менамоянд;

- роњбарон ва сармуњосибони ташкилотњои суѓуртавии дорои сармоягузории хориљї бояд дар ќаламрави Љумњурии Тољикистон доимї истиќомат  намоянд.

Моддаи 9. Талабот нисбат ба суѓуртакунандагон (ташкилотњои суѓуртавї) оид ба иттилоонии суѓурташавандагон

1. Њангоми азнавташкилдињии шахси њуќуќї-суѓуртакунанда (ташкилоти суѓуртавї), таѓйир додани ном ё мањалли љойгиршавї, инчунин ворид намудани таѓйироти дигар ба оинномаи худ, суѓуртакунанда (ташкилоти суѓуртавї) тибќи ќонунгузории Љумњурии Тољикистон ўњдадор аст дар мўњлати на дертар аз понздањ рўз баъди эътибор пайдо намудани чунин таѓйирот ба маќомоти давлатии ваколатдор дар хусуси аз нав ба расмият даровардани њуљљате, ки иљозатнома доштанашро тасдиќ менамояд, ариза дињад ва ба он њуљљатњоеро замима намояд, ки таѓйироти нишондодашударо тасдиќ менамоянд.

2. Баъди таѓйир додани мањалли љойгиршавии маќомоти доимоамалкунанда ва номи худ суѓуртакунанда (ташкилоти суѓуртавї) ўњдадор аст дар мўњлати на дертар аз як моњ суѓурташавандагони худро тавассути нашри эълон дар ду рўзномаи љумњуриявї дар ин бора огоњ намояд.

3. Дар њолати таѓйир додани мањалли љойгиршавии сохтори људогонаи худ суѓуртакунанда (ташкилоти суѓуртавї) ўњдадор аст дар мўњлати на дертар аз як моњ суѓурташавандагони худро тавассути  нашри эълон дар як рўзномаи љумњуриявї ва рўзномањои мањаллии дахлдор дар ин бора огоњ намояд.

4. Суѓуртакунанда (ташкилоти суѓуртавї) ўњдадор аст нусхаи ба тариќи расмї тасдиќшудаи иљозатномаро барои амалигардонии фаъолияти суѓуртавї дар љойи назаррас барои шиносшавии омма љойгир намояд.

5. Њангоми бастани шартномаи суѓурта суѓурташаванда њуќуќ дорад аз суѓуртакунанда (ташкилоти суѓуртавї) њисоботи молиявии солонаро, ки аз тавозун ва њисобот дар бораи даромаду харољот иборат аст, талаб намояд.

Моддаи 10. Агентњои суѓуртавї ва брокерњои суѓуртавї

1. Агентњои суѓуртавї – шахсони воќеї ё њуќуќии дар њудуди Љумњурии Тољикистон доимї  истиќоматкунанда ва фаъолияти худро дар асоси шартномаи шањрвандии њуќуќї амаликунанда, ки суѓуртакунандаро (ташкилоти суѓуртавиро) дар муносибатњо бо суѓурташаванда намояндагї мекунанд ва аз номи суѓуртакунанда (ташкилоти суѓуртавї) ва бо супориши ў мувофиќи ваколатњои ба онњо додашуда амал менамоянд.

2. Брокерњои суѓуртавї - шахсони њуќуќии Љумњурии Тољикистон,     ки дорои иљозатномаи маќомоти ваколатдори давлатї буда, ба манфиати суѓурташаванда ё суѓуртакунанда амал мекунанд ва оид ба хизматрасонињои вобаста ба бастани шартномаи суѓурта (азнавсуѓуртакунї) байни суѓуртакунанда ва суѓурташаванда, инчунин иљрои шартномањои мазкур (минбаъд – хизматрасонии брокери суѓуртавї) амал мекунанд. Њангоми ба анљом расонидани хизматрасонињои вобаста бо бастани шартномањои суѓурта (азнавсуѓуртакунї) брокер њуќуќ надорад њамзамон ба манфиати њам суѓурташаванда ва њам суѓуртакунанда амал намояд.

3. Брокерњои суѓуртавї њуќуќ доранд фаъолияти дигареро, ки бо ќонунгузории Љумњурии Тољикистон манънашудаи ба суѓурта алоќамандбударо, ба истиснои фаъолият ба сифати агенти суѓуртавї  суѓуртакунанда, амалї намоянд.

4. Фаъолияти агентњои суѓуртавї ва брокерњои суѓуртавї оид ба хизматрасонии вобаста ба бастану иљро намудани шартномањои суѓурта (ба истиснои шартномањои азнавсуѓуртакунї) бо суѓуртакунандагони (ташкилотњои суѓуртавии) хориљї ё брокерњои суѓуртавии хориљие, ки тибќи  тартиби муќаррарнамудаи ќонунгузории Љумњурии Тољикистон ба ќайд гирифта нашудаанд ва барои амалигардонии фаъолияти суѓуртавї иљозатнома нагирифтаанд, дар ќаламрави Љумњурии Тољикистон манъ аст.

Моддаи 11. Талабот нисбат ба актуарийњои суѓуртавї

1. Актуарийњои суѓуртавї бояд шањодатномаи тахассусї дошта бошанд ва дар асоси шартномаи мењнатї ё граждании њуќуќї бо суѓуртакунанда (ташкилоти суѓуртавї) оид ба њисоби тарифњои суѓуртавї, захирањои суѓуртавии суѓуртакунанда, бањодињии лоињањои сармоягузории он бо истифодаи њисобњои актуарї фаъолият намоянд.

2. Суѓуртакунандагон (ташкилотњои суѓуртавї) ўњдадоранд оид ба натиљањои њар як соли молиявї бањодињии актуарии ўњдадорињои суѓуртавии ќабулнамудаашонро (захирањои суѓуртавиашонро) гузаронанд. Натиљањои бањодињии актуарї бояд дар хулосаи дахлдоре, ки ба маќомоти давлатии назорати суѓурта  пешнињод мешавад, дарљ гарданд.

3. Талаботро оид ба тартиби гузаронидани имтињони тахассусии актуарийњои суѓуртавї, додан ва аз эътибор соќит донистани шањодатномањои тахассусиро маќомоти ваколатдори давлатї  муќаррар менамояд.

Моддаи 12. Таваккали  суѓуртавї, њодисаи суѓуртавї

1. Таваккали суѓуртавї њодисаи тасодуфие мебошад, ки дар њолати рух додани он суѓурта гузаронида мешавад.

2. Њодисае, ки ба сифати таваккали суѓуртавї њисобида мешавад, бояд аломатњои эњтимолият ва тасодуфияти фарорасї дошта бошад.

3. Њодисаи суѓуртавї њодисаи баамаломадае мебошад, ки онро шартномаи суѓурта ё ќонун пешбинї намудааст ва њангоми рух додани он  суѓуртакунанда (ташкилоти суѓуртавї) ўњдадор мешавад, ки нисбат ба  суѓурташаванда, фоидагиранда ё дигар шахсони сеюм пардохти суѓуртавиро анљом  дињад.

Моддаи 13. Маблаѓи суѓуртавї ва пардохти суѓуртавї

1. Њангоми анљом додани суѓуртаи молу мулк маблаѓи суѓуртавї аз арзиши воќеии он (арзиши суѓуртавї) дар лањзаи бастани шартномаи суѓурта зиёд буда наметавонад.

2. Њангоми анљом додани суѓуртаи шахсї маблаѓи суѓуртавї аз тарафи суѓуртакунанда (ташкилоти суѓуртавї) дар мувофиќа бо суѓурташаванда муќаррар карда мешавад.

3. Тарафњо оид ба арзиши суѓуртавии молу мулк, ки шартномаи суѓурта муайян намудааст, бањс карда наметавонанд, ба истиснои њолате ки, агар суѓуртакунанда (ташкилоти суѓуртавї) исбот намояд, ки  суѓурташаванда ўро ќасдан гумроњ намудааст.

4. Пардохти суѓуртавї оид ба шартномањои суѓурта бо асъори миллии Љумњурии Тољикистон сурат мегирад, ба истиснои њолатњое ки дар Ќонуни Љумњурии Тољикистон «Дар бораи танзими асъор ва назорати асъор» пешбинї шудаанд.

5. Шартњои суѓуртаи молу мулк ва (ё) суѓуртаи масъулияти шањрвандї метавонанд пешбинї намояд, ки пардохти суѓуртавї (љуброни суѓуртавї) дар доираи маблаѓи суѓуртавї бо додани молу мулки шабењи молу мулки  талафгардида иваз карда шавад.

6. Дар њолати талаф ёфтан, нобуд шудани молу мулки суѓурташуда суѓурташаванда, фоидагиранда, бо маќсади дар њаљми пурраи маблаѓи суѓуртавї гирифтани пардохти суѓуртавї (маблаѓи суѓуртавї), метавонад ба манфиати суѓуртакунанда (ташкилоти суѓуртавї) аз њуќуќи худ ба молу мулк даст кашад.

7. Њангоми анљом додани суѓуртаи шахсї пардохти суѓуртавї (маблаѓи суѓуртавї) ба суѓурташаванда ё шахсе, ки мувофиќи шартномаи суѓурта њуќуќи гирифтани пардохти суѓуртавиро (маблаѓи суѓуртавиро) дорад, новобаста аз маблаѓњои ба ў мувофиќи дигар шартномањои суѓурта, инчунин суѓуртаи њатмии иљтимої, таъминоти иљтимої, ба тариќи љуброни зарар, намудњои њатмї ва њатмии давлатии суѓурта додашаванда сурат мегирад.

8. Њангоми анљом додани суѓуртаи њаёт суѓуртакунанда (ташкилоти суѓуртавї) метавонад  дар шартномаи суѓурта бар иловаи маблаѓи суѓуртавї пардохти ќисми даромади сармоявиро муайян намояд.

9. Њангоми пеш аз мўњлат бекор кардани шартномаи суѓуртаи  захирашавандаи њаёт маблаѓи баргардонидашаванда бояд дар њаљме, ки шартномаи суѓурта муќаррар намудааст,  баргардонида шавад.

10. Шахсони воќеї ва њуќуќї ўњдадоранд ба суѓуртакунандагон (ташкилотњои суѓуртавї) мувофиќи дархостњои онњо њуљљату хулосањои вобаста ба рух додани њодисаи суѓуртавї ва барои њалли масъалаи пардохти суѓуртавї зарурро мувофиќи ќонунгузории Љумњурии Тољикистон пешнињод намоянд.

Моддаи 14. Њаќќи суѓуртавї ва тарифи суѓуртавї

1. Њаќќи суѓуртавї маблаѓе ба њисоб меравад, ки онро суѓурташаванда ба суѓуртакунанда (ташкилоти суѓуртавї) дар асоси шартномаи суѓурта мепардозад.

2. Њаљми њаќќи суѓуртавї оид ба суѓуртаи ихтиёрї дар асоси арзиши аслии молу мулк ва ё маблаѓи байни худ мувофиќанамудаи суѓурташаванда ва суѓуртакунанда (ташкилоти суѓуртавї) муайян карда мешавад.

3. Њаљми њаќќи суѓуртавї оид ба суѓуртаи њатмиро ќонунгузории Љумњурии Тољикистон муќаррар мекунад.

4. Тарифи суѓуртавї меъёри андозаи њаќќи суѓуртавї мебошад, ки онро суѓуртакунандагон (ташкилотњои суѓуртавї) мустаќилона бо назардошти объектњои суѓурта ва хусусияти таваккали  суѓуртавї муайян менамоянд.

5. Њадди њаљми тарифњои суѓуртавї дар асоси њисобњои актуарї муќаррар карда шуда, ба маќомоти ваколатдори давлатї барои мувофиќа пешнињод мегардад.

Моддаи 15. Суѓуртаи муштарак

Дар суѓуртаи муштараки њамон як объекти суѓурта якчанд суѓуртакунанда (ташкилоти суѓуртавї), ки мувофиќи як шартномаи суѓурта шахсони њуќуќии Љумњурии Тољикистон ба њисоб мераванд, њуќуќи иштирок намуданро доранд.

Моддаи 16. Фаъолияти азнавсуѓуртакунї

1. Фаъолияти азнавсуѓуртакунї дар ќаламрави Љумњурии Тољикистон дар асоси иљозатнома барои фаъолияти суѓуртавї дар ќаламрави Љумњурии Тољикистон, ки аз тарафи маќомоти ваколатдори давлатї  дода шудааст, амалї карда мешавад.

2. Дар баробари шартномаи азнавсуѓуртакунї ба сифати тасдиќи созиши байни суѓурташаванда ва суѓуртакунанда метавонанд њуљљатњои дигаре, ки маъмулан аз муомилоти корї бармеоянд, истифода бурда шаванд.

3. Суѓурташавандагон (суѓуртакунандагони бевосита) дар Љумњурии Тољикистон, аз он љумла ташкилотњои суѓуртавии хориљї ва ташкилотњои суѓуртавии бо сармоягузории хориљї таъсисёфта, дар сурати вуљуд доштани ташкилотњои ватании суѓуртавие, ки таваккалњои суѓуртавиро ба азнавсуѓуртакунї ќабул менамоянд, ўњдадоранд ба онњо на камтар аз 5 фоиз таваккалњои аз рўи шартномањои асосии суѓурта ќабулшударо ба азнавсуѓуртакунї дињанд.

4. Суѓуртаи њатмии давлатї  аз нав суѓурта карда намешавад.

5. Ташкилотњои азнавсуѓуртакунандаи хориљї танњо дар њолати мављуд будани рейтинги ташкилотњои байналмилалии рейтингї ба азнавсуѓуртакунї дар Љумњурии Тољикистон роњ дода мешаванд. Талаботро нисбат ба рейтинг маќомоти ваколатдори давлатї муайян менамояд.

6. Дигар масъалањои марбут ба фаъолияти азнавсуѓуртакунї дар асоси санадњои меъёрии њуќуќии ќабулнамудаи маќомоти ваколатдори давлатї амалї мегарданд.

БОБИ 2. 

ТАЪМИНИ УСТУВОРИИ МОЛИЯВИИ СУЃУРТАКУНАНДА

(ТАШКИЛОТИ СУЃУРТАВЇ)

Моддаи 17. Шартњои таъмини устувории молиявии суѓуртакунанда (ташкилоти суѓуртавї)

1. Кафолатњои таъмини устувории молиявии суѓуртакунанда (ташкилоти суѓуртавї) инњо мебошанд:

- тарифњои суѓуртавии аз љињати иќтисодї асоснокшуда;

- захирањои суѓуртавие, ки барои иљрои ўњдадорињо мувофиќи шартномањои суѓурта, суѓуртаи муштарак ва азнавсуѓуртакунї кофї мебошанд; 

- маблаѓњои хусусї;

- азнавсуѓуртакунї.

2. Захирањои суѓуртавї ва маблаѓњои хусусї бояд бо дороињое, ки ба талаботи гуногуншаклї, пардохтпазирї, бозгардонї ва фоидаоварї љавобгўянд, таъмин карда шаванд.

3. Маблаѓњои хусусии суѓуртакунандагон (ташкилотњои суѓуртавї) сармояи оинномавї, сармояи захиравї, сармояи иловагї ва даромади таќсимнашударо дар бар мегиранд.

4. Суѓуртакунандагон (ташкилотњои суѓуртавї) бояд дорои сармояи оинномавии ба пуррагї пардохтшуда бошанд, ки њаљми он аз андозаи  њадди аќали сармояи оинномавии барои ташкилотњои суѓуртавии навбунёд муќарраршуда паст набошад.

5. Андозаи њадди аќали сармояи оинномавии ташкилотњои суѓуртавии Љумњурии Тољикистонро Њукумати Љумњурии Тољикистон муќаррар менамояд.

6. Ташкилотњои суѓуртавии навбунёд,  ташкилотњои суѓуртавї бо иштироки сармоягузорони хориљї, ба истиснои љамъиятњои сањомї-ташкилотњои суѓуртавї, ўњдадоранд дорои њаљми њадди аќали сармояи оинномавї бошанд, ки он дар лањзаи гирифтани иљозатнома барои фаъолияти суѓуртавї  аз тарафи муассисонаш бояд пурра ва танњо дар шакли пулї бо асъори миллии Љумњурии Тољикистон пардохт шуда бошад.

7. Ташкилёбии сармояи оинномавии љамъиятњои сањомї-ташкилотњои суѓуртавї дар асоси Ќонуни Љумњурии Тољикистон «Дар бораи љамъиятњои сањомї» сурат мегирад.

8. Ба сармояи оинномавї ворид намудани маблаѓњои ќарзї ва молу мулки даргаравбуда манъ аст.

9. Њадди аќали њаљми сармояи оинномавии суѓуртакунанда (ташкилоти суѓуртавї) метавонад на зиёда аз як маротиба дар ду сол танњо аз тарафи Њукумати Љумњурии Тољикистон таѓйир дода шавад. 

10. Суѓуртакунандагон (ташкилотњои суѓуртавї) ўњдадоранд дар ќисми ташаккули захирањои суѓуртавї, таркибу сохтори дороињои барои пўшонидани захирањои суѓуртавї ќабулшаванда, квотањо барои азнавсуѓуртакунї, таносуби меъёрии маблаѓњои хусусии суѓуртакунанда (ташкилоти суѓуртавї) ва ўњдадорињои гирифташуда, таркибу сохтори дороињои барои пўшонидани  маблаѓњои хусусии суѓуртакунанда  (ташкилоти суѓуртавї) ќабулшаванда, инчунин дар ќисмати додани кафолатњои бонкї талаботи устувории молиявии муќаррарнамудаи Ќонуни мазкур ва санадњои меъёрии њуќуќии маќомоти ваколатдори давлатиро риоя намоянд.

11. Суѓуртакунанда (ташкилоти суѓуртавї) метавонад ўњдадорињои бо шартномањои суѓурта ќабулнамудаашро (портфели суѓуртавиро)  ба як ё якчанд суѓуртакунанда (ивази суѓуртакунанда) интиќол намояд, ки барои амалигардонии намудњои суѓуртаи дар портфели суѓуртавии мазкурбуда иљозатнома доранд ва дорои маблаѓњои хусусии кофї мебошанд, яъне ба талаботи пардохтпазирї бо назардошти ўњдадорињои навќабулшуда љавобгўянд. Интиќоли портфели суѓуртавї бо тартибе, ки маќомоти ваколатдори давлатї муќаррар намудааст, сурат мегирад.

12. Интиќоли портфели суѓуртавї дар њолатњои зерин сурат гирифта наметавонад:

- бастани шартномањои суѓуртае, ки мансуб ба интиќол мебошанд, бо вайрон намудани тартиби муќаррарнамудаи маќомоти ваколатдори давлатї;

- аз тарафи суѓуртакунандае (ташкилоти суѓуртавие), ки портфели суѓуртавиро ќабул менамояд, риоя нагардидани талаботи устувории молиявии дар ќисмњои 1-5 моддаи мазкур муќарраршуда;

- мављуд набудани розигии хаттии суѓурташавандагон ба иваз намудани суѓуртакунанда (ташкилоти суѓуртавї);

- дар иљозатномаи суѓуртакунандае (ташкилоти суѓуртавие), ки портфели суѓуртавиро ќабул менамояд, зикр нагардидани намуди суѓуртае, ки оид ба он шартномањои суѓуртавї баста шудаанд;

- мављуд набудани дороињои барои таъмини захирањои суѓуртавї ќабулшаванда (ба истиснои њолатњои нодорамї (муфлисшавї) дар суѓуртакунандае (ташкилоти суѓуртавие), ки портфели суѓуртавиро интиќол менамояд.

13. Њамзамон бо интиќоли портфели суѓуртавї интиќоли дороињо дар њаљми  захирањои суѓуртавї,  ки ба ўњдадорињои суѓуртавии интиќолшаванда мувофиќ аст, сурат мегирад.

14. Дар њолате, ки агар ќоидањои суѓуртаи суѓуртакунандае (ташкилоти суѓуртавие ки портфели суѓуртавиро ќабул менамояд, ба ќоидањои суѓуртаи суѓуртакунандае (ташкилоти суѓуртавие), ки портфели суѓуртавиро интиќол менамояд, мувофиќат накунанд, таѓйир додани шартњои шартномањои суѓурта бояд бо суѓурташаванда мувофиќа карда шаванд.

Моддаи 18. Меъёри таносуби ўњдадорињои бо шартномаи суѓурта ќабулшуда бо маблаѓи сармояи хусусї ва захирањои суѓуртавї

1. Меъёри њаљми нињоии ўњдадорињои суѓуртакунанда (ташкилоти суѓуртавї) дар шартномаи мушаххаси суѓурта ё азнавсуѓуртакунї аз тарафи маќомоти ваколатдори давлатї бо назардошти маблаѓи сармояи хусусии суѓуртакунанда (ташкилоти суѓуртавї) муќаррар карда мешавад.

2. Суѓуртакунанда (ташкилоти суѓуртавї) њуќуќ дорад ўњдадорињои шартномаи суѓурта ё азнавсуѓуртакуниро бо зиёд намудани меъёри дар ќисми 1 моддаи мазкур нишондодашуда ќабул намояд, танњо ба шарте ки, агар ќисми зиёди таваккалњои оид ба иљрои ўњдадорињои ќабулшуда аз нав суѓурта карда шуда бошанд.

Моддаи 19. Захирањои суѓуртавї 

1. Барои таъмини иљрои ўњдадорињои мувофиќи шартномањои  амалкунандаи суѓурта ва азнавсуѓуртакунї ќабулкарда суѓуртакунанда (ташкилоти суѓуртавї) ўњдадор аст дорои захирањои суѓуртавии дар њаљми аз тарафи актуарий њисобкардашуда буда, онњоро барои мувофиќа ба маќомоти давлатии назорати суѓурта пешнињод намояд.

2. Маблаѓњои захирањои суѓуртавї танњо барои аз тарафи суѓуртакунанда (ташкилоти суѓуртавї) амалї намудани пардохтњои суѓуртавї вобаста ба иљрои ўњдадорињои худ мувофиќи шартномањои амалкунандаи суѓурта ва азнавсуѓуртакунї пешбинї карда мешаванд.

3. Талаботро нисбат ба ташкилдињї, услуби њисоби захирањои суѓуртавї ва тартиби љойгиркунии маблаѓњои захирањои суѓуртавї санадњои меъёрии њуќуќии маќомоти ваколатдори давлатї муќаррар менамояд.

4. Истифодаи ѓайримаќсадноки захирањои суѓуртавї манъ аст.

5. Суѓуртакунандагон (ташкилотњои суѓуртавї) њуќуќ доранд бо тартиби  муќаррарнамудаи санадњои меъёрии њуќуќии Љумњурии Тољикистон  маблаѓњои захирањои суѓуртавиро сармоягузорї намоянд.

6. Љойгиронии захирањои суѓуртавї бояд бо шартњои гуногуншаклї, бозгардонї, фоидаоварї ва пардохтпазирї сурат гирад.

7. Суѓуртакунандагон (ташкилотњои суѓуртавї) њуќуќ доранд истифодаи маќсадноки маблаѓњои барои тадбирњои пешгирикунї ба суѓурташаванда људокардашударо мавриди санљиш ќарор дињанд.

8. Дар њолати аз тарафи суѓурташаванда ѓайримаќсаднок истифода шудани маблаѓњои ба ў барои тадбирњои пешгирикунї људогардида, суѓурташаванда ва суѓуртакунанда (ташкилоти суѓуртавї) ўњдадоранд, ки ин маблаѓњоро аз њисоби маблаѓњои хусусии суѓурташаванда љињати истифодаи маќсаднок барои тадбирњои пешгирикунї барќарор намоянд.

Моддаи 20. Бањисобгирї ва њисоботдињї

1. Суѓуртакунандагон (ташкилотњои суѓуртавї) бањисобгирии муњосибиро пеш мебаранд, мутобиќи наќшаи њисобњо, ќоидањои бањисобгирии муњосибї, шаклњои бањисобгирї ва њисоботдињї, ки маќомоти давлатии ваколатдор тибќи санадњои меъёрии њуќуќї тасдиќ менамоянд, њисоботдињии муњосибавї ва омориро тањия менамоянд.

2. Бањисобгирии амалиёт оид ба суѓуртаи объектњои суѓуртаи шахсї ва бањисобгирии амалиёт оид ба суѓуртаи объектњои дигари суѓурта алоњида сурат мегиранд.

3. Суѓуртакунандагон (ташкилотњои суѓуртавї) њисоботдињии муњосибї ва оморї, инчунин маълумоти дигарро бо шаклу тартибе, ки маќомоти ваколатдори давлатї муќаррар намудаанд, ба маќомоти давлатии  назорати суѓурта пешнињод менамоянд.

4. Брокерњои суѓуртавї бо тартиби муќаррарнамудаи маќомоти ваколатдори давлатї маълумотро оид ба фаъолияти брокерї ба маќомоти давлатии  назорати суѓурта пешнињод менамоянд.

Моддаи 21. Нашри њисоботи муњосибии солонаи суѓуртакунандагон (ташкилотњои суѓуртавї)

1. Суѓуртакунандагон (ташкилотњои суѓуртавї) њисоботи муњосибии солонаашонро бо тартиб ва дар мўњлате, ки санадњои меъёрии њуќуќии Љумњурии Тољикистон муќаррар намудаанд, баъди гирифтани хулосаи аудиторї дар бораи дурустии маълумоти дар ин њисобот дарљгардида, нашр менамоянд.

2. Нашри њисоботи муњосибии солона бояд дар нашрияњои расмї,  инчунин дар воситањои ахбори омма, ки дар мањали амалигардонии фаъолияти суѓуртакунанда (ташкилоти суѓуртавї) пањн мешавад, сурат гирад. Оид ба хулосаи аудиторї ва  нашр шудани ахбор суѓуртакунанда (ташкилоти суѓуртавї) ба маќомоти давлатии назорати суѓурта маълумот медињад.

БОБИ 3.

 НАЗОРАТИ ДАВЛАТИИ СУБЪЕКТЊОИ ФАЪОЛИЯТИ СУЃУРТАВЇ

Моддаи 22. Назорати давлатии субъектњои фаъолияти суѓуртавї

1. Назорати давлатии субъектњои фаъолияти суѓуртавї  (минбаъд – назорати суѓурта) бо маќсади аз тарафи онњо риоя шудани ќонунгузории суѓуртавї, пешгирї ва ќать намудани вайроншавии  ќонунгузорї, таъмини њимояи њуќуќ ва манфиатњои ќонунии суѓурташавандагон, шахсони дигари манфиатдор ва давлат, рушди самараноки фаъолияти суѓуртавї амалї карда мешавад.

2. Назорати суѓурта дар асоси принсипњои ќонуният, ошкорбаёнї ва муттањидии ташкилї амалї мегардад.

3. Вазифањои назорати суѓурта инњо мебошанд:

 - татбиќи сиёсати ягонаи давлатї дар соњаи суѓурта;

 - муќаррар намудани принсипњои суѓурта;

 - ташаккули механизмњои суѓурта, ки амнияти иќтисодии шахсон ва субъектњои хољагидории суѓурташударо дар ќаламрави Љумњурии Тољикистон таъмин менамоянд.

4. Назорати суѓуртаро маќомоти давлатии назорати суѓурта иљро менамояд. Маќомоти давлатии назорати суѓурта ба маълумоти субъектњои фаъолияти суѓуртавї  иттилооти зеринро мерасонад:

- шарњи масъалањое, ки ба салоњияти маќомоти давлатии назорати суѓурта тааллуќ доранд;

- санадњо дар бораи мањдуд намудан, боздоштан ё барќарор намудани амали иљозатнома барои амалигардонии фаъолияти суѓуртавї;

- санадњо дар бораи бозхонди иљозатнома барои амалигардонии фаъолияти суѓуртавї;

- маълумоти дигар оид ба масъалањои назорат дар соњаи фаъолияти суѓуртавї;

- санадњои меъёрии њуќуќии аз тарафи маќомоти ваколатдори давлатї ќабулшаванда.

5. Назорати суѓурта инњоро  дар бар мегирад:

- иљозатномадињии субъектњои фаъолияти суѓуртавї ва пешбурди Фењристи ягонаи давлатии субъектњои фаъолияти суѓуртавї;

- назорати риоя шудани ќонунгузории суѓурта, аз љумла тавассути дар мањалњо гузаронидани санљиши субъектњои фаъолияти суѓуртавї ва дурустии њисоботи аз тарафи онњо пешнињодшаванда, инчунин назорати аз тарафи суѓуртакунандагон (ташкилотњои суѓуртавї) таъмин карда шудани устувории молиявї ва пардохтпазирии онњо;

-  дар њолатњои пешбининамудаи Ќонуни мазкур дар муддати 30 рўз додани иљозат барои баланд бардоштани њаљми сармояњои оинномавии ташкилотњои суѓуртавї аз њисоби маблаѓњои сармоягузорони хориљї, барои бо иштироки сармоягузорони хориљї анљом додани муомилот оид ба бегонакунии сањмияњои (њиссањо дар сармояњои оинномавии) ташкилотњои суѓуртавї, барои кушодани намояндагињои ташкилотњои суѓуртавии хориљї, ташкилотњои азнавсуѓуртакунї, брокерї ва дигар ташкилотњое, ки дар соњаи суѓурта фаъолият мекунанд;

- назорати аз тарафи суѓуртакунандагон (ташкилотњои суѓуртавї) риоя шудани тартиб ва шартњои ташкилдињии захирањои (фондњои) суѓуртавї оид ба њамаи намудњои суѓурта;

- назорати аз тарафи суѓуртакунандагон (ташкилотњои суѓуртавї) риоя шудани таносубњои меъёрї  байни дороињо ва ўњдадорињои суѓуртавии аз тарафи онњо ќабулшуда;

- назорати фаъолияти молиявию хољагидории суѓуртакунандагон (ташкилотњои суѓуртавї) вобаста ба талаботи ќонунгузорї оид ба фаъолияти суѓуртавї;

- назорати ќонунї будани амалњои њам суѓуртакунандагон (ташкилотњои суѓуртавї) ва њам суѓурташавандагоне, ки шартномаи суѓурта бастаанд.

6. Субъектњои фаъолияти суѓуртавї ўњдадоранд:

 -  ба маќомоти давлатии назорати суѓурта дар бораи фаъолияти худ њисоботи муќарраршуда ва дар бораи вазъи молиявии худ ахборот пешнињод намоянд;

 - талаботи ќонунгузории суѓуртаро риоя намоянд, таъиноти маќомоти давлатии назорати суѓуртаро оид ба бартараф намудани вайроншавии ќонунгузории суѓурта иљро ва дар бораи иљрои сариваќтии таъинот ба маќомоти давлатии назорати суѓурта ахбороти хаттї пешнињод намоянд;

- тибќи дархости маќомоти давлатии назорати суѓурта ахбороти барои амалигардонии назорати суѓурта заруриро пешнињод намоянд.

Моддаи 23. Иљозатномадињї ба фаъолияти суѓуртавї

Иљозатномадињї ба фаъолияти суѓуртавї тибќи Ќонуни Љумњурии Тољикистон «Дар бораи иљозатномадињї ба баъзе намудњои фаъолият»  амалї карда мешавад.

Моддаи 24. Талаботи тахассусї ва талаботи дигар

1. Роњбари субъекти фаъолияти суѓуртавї – шахси њуќуќї бояд тањсилоти олии иќтисодї ё молиявї дошта бошад, ки бо њуљљат дар бораи тањсилоти олии иќтисодї ё молиявї тасдиќ шудааст ва он дар Љумњурии Тољикистон эътибор дорад, инчунин бояд дар соњаи суѓурта ва (ё) молия на камтар аз ду сол собиќаи корї дошта бошад.

2. Сармуњосиби суѓуртакунанда (ташкилоти суѓуртавї) ё сармуњосиби брокери суѓуртавї бояд тањсилоти олии иќтисодї ё молиявї дошта бошад, ки бо њуљљат дар бораи тањсилоти олии иќтисодї ё молиявї тасдиќ шудааст ва он дар Љумњурии Тољикистон эътибор дорад, инчунин бояд на камтар аз ду сол собиќаи корї аз рўи ихтисоси худ дар ташкилоти суѓурта ва (ё)  ташкилоти брокерї дошта бошад.

3. Актуарийи суѓуртавї бояд тањсилоти олии математикї, техникї ё иќтисодї, ки бо њуљљат дар бораи тањсилоти олии математикї, техникї ё иќтисодї тасдиќ шудааст ва он дар Љумњурии Тољикистон эътибор дорад, инчунин бояд шањодатномаи тахассусї, ки дониши ўро дар соњаи њисобњои актуарї тасдиќ менамояд,  дошта бошад.

4. Роњбар ва сармуњосиби  субъекти фаъолияти суѓуртавї – шахси њуќуќї бояд доимї дар ќаламрави Љумњурии Тољикистон истиќомат кунанд. 

Моддаи 25. Риояи сирри тиљоратї ва сирри дигари бо ќонун њифзшаванда 

Шахсони мансабдори маќомоти давлатии назорати суѓурта њуќуќ надоранд дар њар кадом шакл маълумоти дорои сирри тиљоратї ва сирри дигари бо ќонун њифзшавандаи субъекти фаъолияти суѓуртавиро ошкор намоянд, ба истиснои њолатњое, ки ќонунгузории Љумњурии Тољикистон пешбинї намудааст.

Моддаи 26. Андозбандии фаъолияти суѓуртавї

Андозбандии иштирокчиёни фаъолияти суѓуртавї дар Љумњурии Тољикистон тибќи талаботи Кодекси андози Љумњурии Тољикистон амалї карда мешавад.

Моддаи 27. Ќатъ гардидани фаъолияти суѓуртакунанда (ташкилоти суѓуртавї) 

1. Фаъолияти суѓуртакунанда (ташкилоти суѓуртавї) тибќи тартиби муќаррарнамудаи ќонунгузории Љумњурии Тољикистон ќатъ карда мешавад.

2. Барои барњам додани суѓуртакунанда (ташкилоти суѓуртавї) комиссияи барњамдињї бо иштироки маќомоти давлатии назорати суѓурта таъсис дода мешавад.

БОБИ 4.

МУЌАРРАРОТИ ХОТИМАВЇ

Моддаи 28. Баррасии бањсњо

Бањсњо вобаста ба масъалањои суѓуртавї бо тартиби судї њал карда мешаванд.

Моддаи 29. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур бо тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Моддаи 30. Дар бораи аз эътибор соќит донистани Ќонуни Љумњурии Тољикистон «Дар бораи суѓурта»

Ќонуни Љумњурии Тољикистон аз 20 июли соли 1994 «Дар бораи суѓурта» (Ахбори Шўрои Олии Љумњурии Тољикистон, с. 1994, №14, мод. 207;  Ахбори Маљлиси Олии Љумњурии Тољикистон, с. 1997, №9, мод. 117, фасли XXII, №23-24, мод. 333, фасли XVI, с. 1999, №5, мод. 73; с. 2001, №4, мод. 179; с. 2005, №12, мод. 635; с. 2008, №3, мод. 197) аз эътибор соќит дониста шавад.

Моддаи 31. Тартиби мавриди амал ќарор додани Ќонуни мазкур

1. Ќонуни мазкур, ба истиснои моддаи 11, пас аз интишори расмї мавриди амал ќарор дода шавад.

2. Муќаррароти моддаи 11 Ќонуни мазкур аз 1 январи соли 2014 мавриди амал ќарор дода шавад.

Президенти Љумњурии Тољикистон

